
El ciudadano
que queremos

Perfil de egreso
de la Educación Básica

El estudiante se reconoce como 
persona valiosa y se identifica 
con su cultura en diferentes 

contextos.

El estudiante practica una vida 
activa y saludable para su 

bienestar, cuida su cuerpo e 
interactúa respetuosamente 

en la práctica de distintas 
actividades físicas, cotidianas 

o deportivas.

El estudiante aprecia 
manifestaciones 

artístico-culturales para 
comprender el aporte del arte a la 

cultura y a la sociedad, y crea 
proyectos artísticos utilizando los 

diversos lenguajes del arte para 
comunicar sus ideas a otros.

El estudiante aprovecha 
responsablemente las 

tecnologías de la información y 
de la comunicación (TIC) para 

interactuar con la información, 
gestionar su comunicación y 

aprendizaje.

El estudiante desarrolla 
procesos autónomos de 

aprendizaje en forma 
permanente para la mejora 
continua de su proceso de 

aprendizaje y de sus 
resultados. 

El estudiante comprende y 
aprecia  la dimensión espiritual 

y religiosa en la vida de las 
personas y de las sociedades.

El estudiante indaga y comprende 
el mundo natural y artificial 

utilizando conocimientos 
científicos en diálogo con saberes 
locales para mejorar la calidad de 

vida y cuidando la naturaleza. 

El estudiante interpreta la realidad
y toma decisiones a partir de 

conocimientos matemáticos que 
aporten a su contexto.

El estudiante gestiona proyectos 
de emprendimiento económico o 

social de manera ética, que le 
permiten articularse con el 
mundo del trabajo y con el 

desarrollo social, económico y 
ambiental del entorno.

El estudiante se comunica
en su lengua materna, en castellano

como segunda lengua(*) y en inglés como 
lengua extranjera de manera asertiva y 
responsable para interactuar con otras 
personas en diversos contextos y con 

distintos propósitos. 

El estudiante propicia la vida en 
democracia a partir del 

reconocimiento de sus derechos y 
responsabilidades y de la 

comprensión de los procesos 
históricos y sociales de nuestro 

país y del mundo. 

(*) Este aprendizaje es para aquellos 
estudiantes que tienen como lengua materna 
una de las 48 lenguas originarias o lengua de 
señas, y que aprenden el castellano como 
segunda lengua. 

Yatiñanakasa lurañanakasa 1 pankaxa jumanakataki 
wakichatawa. Yatiri jilata kullakanakana arunakapatha, 
sarnaqawinakapatha, ukhamaraki markanakana 
sarawinakapatha yatiqapxarakinta.

Akïri pankaxa Pachamamxata, wila achu tapxata, 
ayllunakasxata, Aymara markasana chhijnuqawipxata 
qillqt'atarakiwa.

Aymara jaqinakaxa Pachamamampi, llawllanakampi 
yaqha jakirinakampi suma jakasipxaraktana. 
Pachamamaxa ayllunaka suma uywaraki, achunaka 
puquyaraki, uywa mirayaraki, jaqi kankaña 
chamancharaki. Ukamathwa, wila achu tapanakampi 
ayllunakampixa suma qamasipxaraki.

Dirección de Educación Intercultural Bilingüe 
mayacht’awiwa akïri panka jumanakaru 
purt’ayanipxaraktma, Aymara yatiwinakasxata 
lurawinakasxata ullapxañamataki, ukhamatha 
chamañchasiñasataki.

Nayraqata arunaka

Pachamamasa                  1 yatiqaña t'aqa        

Aymaranakaxa kimsa pacha uñtasa amuyasawa jakapxtana. 

88

Pacha

Alaxa pachaxa 
Phaxsi mamana, Willka 

tatana, warawaranakana 
utjawipawa.

Aka pachaxa 
Pachamamana 

utjawipawa; ukhamaraki, 
jaqinakana, uywanakana, 
sallqanakana jakawipawa.

Manqha pachaxa 
jiwirinakana jakawipawa; 

ukhamaraki, uma jalsu 
thakinakana utapawa.

         Yatiñasa

Willka tataru luqtaña

Willka tataxa alaxpachatha qhantaniriwa, jaqinakaru, 
uywanaraku, quqanakaru jakayiriwa. 

Juliano Tula Quea yatiri tataxa akhama amuyt'araki: 
"Jaqinaka suma jakasiñataki, uywa mirañapataki, 
achunaka suma puquñapataki, jani usnaqañatakixa, 
Willka tataru luqtaña; ukatakixa wakisiwa kuka, llamp’u, 
chankaka, panqara, uywa sullu, quri misa, qullqi 
misampi".

9

Pachamamampi 
jakasiña

         Yatiñasa

Aymara jaqinakaxa Pachamamampi suma jakasipxtana. 
Jupatakixa jaqinakaxa wawanakapäpxtanwa; ukathwa 
manq’añanaka achuqayi, uywanaka mirayi. Ukhamïpanwa, 
kuna lurañatakisa wali yäqapxaraktana. 

Uka tuqitha, kullaka Magdalena Chambilla Mamani, akhama 
arxatt’araki: “Nayraxa wali Pachamamatha amtasipxirïtayna, 
jichhaxa aksana armt'atjamakïxiwa”, sasina.

Pachamamaxa taykasächixaya, ukatha jiwasaxa janiwa 
taykasaru q’añuchañakasphati, t’unanaka jaquwsina sinti 
usuntaytanwa, sapxiwa. 

11

Apunakaru yäqaña

Aymara jaqitakixa apunakaxa wali ch’amani ukhamaraki 
munañani uywirinakawa; janitï yäqataxa kuna jani 
walt’awinakarusa puriyarakisphawa. 

Apunakxata, Carmen Blas Flores kullakaxa akhama 
arst’araki: “Jani apu achachilanakaru yäqataxa chhijchhisa 
jutawxakiriwa; ukatha, nänakaxa mara t’aqa phaxsina, 
karnawalana, suma urt'ayapxaraktha, ch’allt’apxaraktha”.

Achachilaru awicharu waxt’aña

Uywiri achachila awicharuxa munatapa manq’anakawa 
waxt’aña: kuka, winu, insiñsu, paya ch’uru, llamp’u, uywa 
sullu, alkula, muxsa, yaqhanakampi. Ukhamatha, juyphisa 
chhijchhi achachisa chhijchhi awilasa janiwa nayraqata 
jutkaniti yapunaka apthapisiri. Ukhama Valeriana Ccosi Larico 
arsuraki. 

1212

Apunaka / Achachila 
awichanaka

         Yatiñasa

1414

Ispallanaka / Uma jalsu 
t'alla

         Yatiñasa

Ispallanaka

Ispallaxa sutiyatarakiwa ispallmama sutimpi. Ukaxa 
yapunaka, qurinaka umanaka, quqanaka uywiriwa, awatiriwa, 
mirayiriwa. Ukhamipäna, utjarakiwa yapu ispalla, uma ispalla, 
quri ispalla, quqa ispalla. Uywanaka uñjiri mirayirixa illa 
(illamama) satarakiwa.

Uma jalsu t’alla

Uma jalsunaka, uma jalirinaka uñjiri awatiri jaqixa 
"t'alla" sutimpi sutiyatawa. Jupawa taqi jaqirinakaru uma 
umayaraki; ukatha, uma wañt'ipanxa, uma jalsunakaru 
panqarayañapawa, ukatakixa taqi chuyma kuka k'intunaka 
waxt'añapa, "qarpaxa jutakphana" sasa.

15

Titiqaqa qutaxa patapampa uraqina jikxatasiraki. Umapaxa 
suma muxsa q'umawa, uksaru aksaru k'aytiskaraki. Ukanxa 
kunayma challwanaka jakasiraki. Jilpacha uñt'atarakiwa 
akïrinaka: qarachi, ispi, mawri, such'i, pijiriya, turucha.

Nayra pachaxa Titiqaqa qutathxa Tunupa achachilawa 
mistunitayna. Jupawa jaqinakaru yapu yapuchaña, uywa 
uywachaña yatichatayna; ukhamaraki maymaya markanaka 
sayt'ayatayna, sasawa achachila awichanakasa sapxiri.

1616

Titiqaqa quta         Lurañasa

Uwija waka k'achachaña         Lurañasa

Uwija k’achachaña
Uwijana urupaxa tunka pusini uru mara t’aqa phaxsiwa. 
Uka uruxa kunaymana samichata t’awranakampi 
suma k’achachaña. Ukxaru uwijanaka maratha mararu 
mirañapataki, qamaqisa jani tukjañapatakixa kukampi 
winumpi irxatapxtha. 

Waka k’achachaña

Waka uywaruxa anata phaxsina amtañaxa. Sapa maratha 
mararu suma mirañapatakixa, wali suma misturampi 
jach’xatasa sirpintinampi llayuntasawa k’anchachañaxa. 

19

Jintilinaka / Amayanaka 
katuqaña

          Yatiñasa

Jintilinaka

Achachila awichanakaxa akhama sapxiriwa: Jiwasa aymara 
jaqinakaxa maya achutaki jutapxtanxa. Nayra jaqinakaxa 
khaya jintili pachatha jutirïtaytana. Jupanakaxa ch'amaka 
pachana jakasipxirïtayna.

Jichha pachanxa, jintilinakana utanakapa uñjatäskarakiwa, 
qalanakampi suma pirqsuta, yaqhipaxa muyunaka, 
yaqhipaxa pusikuch’uninaka, ukhamaraki jach’ani jisk’ani 
utjaraki. Uka utanakaxa janiwa llanqhañati, sapxiwa.

Amayanaka katuqaña

Amayanakaru katuqañatakixa t’inka irxatasiñawa. Ukatha, 
parisa istalla, kuka, winu, mä jaruchimpi wakichawsina, taqini 
wilamasinaka uka winuni jaruchiru kuka irantapxanixa. 

21

Ch'uqi sataña
Ch'uqi sata uruxa, ch’uqi suma achuqañapatakixa, sataña 
janïra qalltkasaxa t’inkampi kukampiwa ayt'aña; paya jach’a 
jatha ch’uqiru t’inka kukawa akullt'ayaña.

Ch'uqi jatha qhuyaru iluntkasaxa (irantkasaxa) akhama 
sañawa: “Jichha maranxa walja achuqantaxa, manq’iri 
wawanakamawa amtasinipxsma”, sasawa.

Qullanaka apthapiña

Janïra juyphi purinkipanxa, phuqata utjiri ch'uxña 
qullanakawa apthapiña, sañäni: misik'u, waych'a (muña), 
siwinqa, llantina, ch'irich'iri, ajanajanu, wilalayu, atapallu, 
anu ch'api, sik'i, layu, yaqhanakampi. Aka qullanakaxa 
kunaymana usunaka qullasiñatakiwa: puraka usu, p'iqi usu, 
thaya usukana, nayra usu, jinchu usu, yaqhanakampi.

2222

Ch'uqi sataña / qullanaka 
apthapiña

          Lurañasa

¿Kunasa suma qamañaxa?

Suma qamañaxa wila masinakasampi jaqi masinakasampi 
purapatha yäqañasiñawa. Maynitha maynikama 
yanapt’asiñawa. Taqi jakirinaka suma uñjasiñawa.

Ukhamaraki, Pachamamampisa uywanakampisa 
quqanakampisa uywirikampisa jawiranakampisa 
qutanakampisa jani ñanqhanchasisawa jakasiñasa.

2424

Suma qamaña          Yatiñasa

¿Kunathsa sallqa uywaxa jani jiwayaña?
Sallqa uywanakaxa Apu Achachilana uywanakapawa. 
Uka uywanaka jiwata uñjasi ukjaxa, chhijchhi achachiwa 
arnaqt'asisa jasut'isisa  wali piñasita jutiri, sapxiwa. 
Akhamanaka amuytanxa jiwasaxa:

• Qamaqixa Achachilana anupawa.

• Añathuyaxa Achachilana khuchipawa.

• Tarukaxa achachilana wakapawa.

• Allqamarisa pakasa Achachilana wallpapawa.

Ukathwa uka sallqa uywanakaxa jani jiwayañati. Jiwata 
uñjawsinsa, suma k’intu wakichawsina, imantañaxa, 
saxpiriwa achachila awichanakaxa.

25

Juyphina sarnaqawipa          Yatiñasa

Kunapachati mallkusa mama t'allasa ch’usa qamaña (istalla) 
thalaschi, uma jalsunakasa jani ch’uwatäxchi, ispallanakarusa 
jani yäqataxchi ukjaxa, juyphiwa jutiri, sapxiwa. Ukathwa, 
mallkusa mama t'allasa marapanxa yapunakataki, 
uywanakataki, jaqinakataki taqi chuymawa sarnaqapxañapa. 
Luqtanaksa aytunaksa wakichapxañapawa.

Yapu phaxsinakanxa, juyphi jutañatakixa qhanawa. 
Uka uruxa inti jalsüxatha ch’isi thayawa thayt’anixa; 
jamach'inakasa jiwaki jachararakixa. Ukatha, yapunakaru 
jani katuñapatakixa, yapu thiyanakaru nina phichapxaraki, 
phayata manq'anaka chuwaru uskupxaraki, arnaqasipxaraki.

27

Chhijchhixa maya kayu pakita waynawa, sapxiriwa. 
Ukhamäsinxa, mayawjata mayawjaru thuqtasa 
thuqtasapuniwa sarnaqixa, wali jawq’asisa 
arnaqt’asisapuniwa jalnaqixa. Sarawipanxa yapunakaru 
takxatasiwkakiwa, uywanakaru usuchjasiwkakiwa, jani 
chuymani waynawa, sasa achachila awichanakaxa sapxiri. 

Chhijchhixa qarpa mama ukhamaraki uma ispallana 
chuymanakapa taypitha mistunixa. Pachamamana 
sullka yuqapawa, jupawa uywasirakixa. Kunapachatixa 
jaqinakaxa jani suma sarnaqaptana, uywanakaru 
jachayapxtana, masinakasampi jucha jakipxtana, jisk’a 
wawanakaru jachayapxtana jukhaxa, Pachamamaxa 
chhijchhi yaqaparuwa khithanixa juchanaka taripayañataki, 
jakawinaka chiqanchañataki. Ukathwa achachila 
awichanakaxa sapxiri "janiwa sallqa uywanaru jiwayañati, 
janiwa wawanakaru jachayañati, chhijchhiwa jutiri", sasa.

2828

Chhijchhina sarnaqawipa          Yatiñasa

INTERIORES Biblioteca Primaria - AIMARA IV pacif.indd   28INTERIORES Biblioteca Primaria - AIMARA IV pacif.indd   28 2/11/2024   11:55:302/11/2024   11:55:30



29

INTERIORES Biblioteca Primaria - AIMARA IV pacif.indd   29INTERIORES Biblioteca Primaria - AIMARA IV pacif.indd   29 2/11/2024   11:55:302/11/2024   11:55:30



Uraqixa Pachamamana janchipäkasphasa, 
uñanaqapäkasphasa isipäkasphasa ukhamawa. 
Uraqixa janiwa ayllunakana jakasiri jaqinakana 

utjawipa mayakïkiti, jani ukaxa uraqi patxana, uraqi 
manqhana jakirinakaxa utjawipawa: qullunaka, 

qutañanaka, jawiranaka, quqa quqanaka, yapunaka, 
laq’unaka, uma nayranaka, uywanaka, alinaka, 

wak’anaka, yaqhanakampi.

1

3030

Uraqi                  2 Yatiqaña t'aqa        

Uraqi

Lurañana amtaña         Lurañasa

Irnaqañatakisa, lurawinaka amtañatakisa, juchanaka 
askichañatakisa, nayraqatxa aylluna utjirinakawa 
tantachasipxi.

Jilaqataxa (tinintixa) taqi kuna lurañataki taqiniruwa 
mathachasiña utaru jawsayi. Ukana lurawinaka 
wakichañxata aruskipapxi.

Ukatha taqiniwa amtapxaraki lurawinaka phuqañataki.

Nayra pachathpacha, ayllunakanxa jilïri ukhamaraki sullkïri 
jilaqatanakaxa aytasipxapunirïtaynawa. 

Janïra jilaqatjama utt'akasaxa, chacha-wamixa yaqha 
jisk’a p'iqiñanaka phuqapxañapa; ukhamaraki suma 
jaqichatäxañapawa, maya chacha-warmjama.

Arunaka qhanañchapxañäni
Jilaqata = tininti 

3434

Jilïrinakana aytañapa         Lurañasa

Panichata ayllunaka         Lurañasa

Wankani Aymara markanxa, ayllunakaxa purapatha 
yanapt’asipxi: 

Janansaya ayllu: urqu ayllu sasa uñt’atawa, ukïrinakaxa 
quta laka uraqinkapxarakiwa. Ukawjanakanxa taqi 
phuqatawa utjarakixa: yapunaka, uywanaka, quqanaka, 
chhallwanaka, yaqhanakampi.

Lurinsaya ayllu: warmi ayllu sasa uñt’atawa, 
ukïrinakaxa alaxa uraqiwjankarakiwa, jilpacha uywanaka 
uywachapxarakixa.

3838

Nayrapachana tininti 
sarnaqaña

         Lurañasa

Jilïrinakaxa akhama sapxi: Nayrapachaxa ayllu irpitirixa 
chacharuxa jilaqata ukatha warmiruraki mama t'alla sasa 
sutinïtaynawa. Jichha qhipa maranakanwa tata tininti ukatha 
mama tininti sutimpi sutichataxaraki. 

Nayrapachaxa, jilaqatasa mama t'allasa jaqinakana wali 
yäqatayrïtaynawa; taqinina munatayrïtaynawa. Jupanakawa 
kuna irnaqañatakisa wali wakichapxirïtayna, aytunaksa 
pachaparuwa phuqapxirïtayna. Phunchawinakansa 
jupanakawa nayrankapxirïtayna. Ukhamwa, ayllu 
irptapxiritayna.

Pachamamaru luqtaña         Yatiñasa

Aymara ayllunakanxa, tinintixa (jilaqataxa) kuna 
lurawinaksa maya luqtampi aytumpipuniwa qalltayaraki; 
awayu jant'akt'asina kukampi (inala mamampi) t’inkampi 
misacht'araki. Pachamamaru, uywirinakaru, illanakaru 
luqtt'apxaraki. Ukhamaraki taqiniwa akullt'apxaraki. 
Ukhamatha jaqinakaxa wali k’uchikiwa kunanaksa lurapxi: 
uta lurañansa, yapu yapuchañansa, uywa ch’uwañansa, thaki 
lurañansa, phunchawinakansa, k'uchikiwa qamart'apxaraki.

Nayraxa, jilpacha maq'asipxirïtaynawa p'isqi, juchha, 
k'ispiña, thaxthi, qañiwa aku, jamp'i, ch'iwa phuti, ch'uñu 
phuti, tunta phuti, kanka, apilla phuti, yaqhanakampi. Mach’a 
maranakanxa janiwa juyrasa aychasa utjiriti. Awki taykaxa 
wawanakaru suma manq’a churañatakixa jaya markanaka 
sarapxirïtayna manq'añanaka katuya. 

4242

Suma manq’ampi wawa 
uywaña

         Yatiñasa

Awki taykaxa suma sarnaqañataki, jisk’athpacha akïri 
yäqasiña qamawinaka yatichasixa:

1. Manq’a utjipana, taqiniru waxt’asisa manqasiña.

2. Jilirïnakana arupa katuqañawa.

3. Taqinixata kuna lurañansa yanapt’asiña.

4. Jani maynina yänakapa aptasisa chiqaparu sarnaqañawa.

4444

Wilamasina qamawipa          Lurañasa

4646

Pachamamaru 
apunakampiru yäqaña

         Yatiñasa

Ayllunakana utjasiri jaqinakaxa, uywanaka mirañapataki, 
yapunaka achuqañapataki, qullqi utjañapataki, jani usunaka 
uñstañapatakixa, apunakaru, Pachamamaru, ispallanakaru 
taqi chuymawa luqtasipxaraki. Ukhamatha taqini suma 
jakasipxarakisa suma qamasipxarakisa.

Lapaqa phaxsixa amayanaka katuqañawa. Jupanakaxa 
uka urunakaxa jiwasampi chikawa sarnaqasipki. Ukathwa, 
jakiri jaqinakaxa amayaru (almaru) katuqañatakixa wali 
wakichasipxi: t'ant'a wawanaka, t'ant'a kawallunaka, 
iskaliranaka, qhurukutunaka t'ant'apxaraki; 
ukhamaraki suma manq'anaka phayapxaraki. 

Lapaqa paxsi qallta uruxa, amaya 
imatawjaru (pantyunaru)) taqiniwa 
sarapxi. Ukana amaya p'amp'achataru 
panqarayapxi, manq'anaka apxatapxi, 
risapxi, q'uchupxi; ukhamaraki 
taqiniwa suma phayata manq’anaka 
manq'apxaraki.

4848

Amayanaka katuqaña         Lurañasa

Aylluna utachawi         Lurañasa

Nayrapachaxa, utaruxa "quri tapa qullqi tapa" 
sapxirïtaynawa. Ukatha, uta ispallaruxa wali yäqapxirïtayna, 
usunakatha, ñanqhanaka jark'aqañapataki. Uta 
utachawinxa, taqiniwa yanapt'asipxirïtayna, wakisirinaka 
khuskhaniwa apthapipxirïtayna. Uta utachaña tukuyasinxa, 
suma manq'anaka manq'apxirïtayna, jach'atha jisk'aru 
thuqupxirïtayna, "achuqalluxa tiwi tiwi sarakiwa" sasina 
kirt'apxirïtayna.

Jichhapachanxa, yaqhipa ayllunakana wawanakaxa 
walipacha Uywatäskarakiwa suma manqt’ata, wali isitawa 
yatiña utaru khitatäpxaraki. Yaqhipaxa wawanakapa juk’ampi 
yatiñaniñapatakixa, jaya markanakaruwa apapxaraki, 
ukhamasa jach’a yatiña utaru sarxapxarakiwa.

5252

Yatiña utaru saraña         Lurañasa

54

1

5454

Achunaka alaqasiña                  3 Yatiqaña t'aqa        

55

Nayrapachaxa, aylluna utjiri jaqinakaxa 
yapu apthapisina, achunakxa qhaturuwa 

q'ipipxirïtaynasa khumupxirïtaynasa, 
yaqha manq'añakampi chhalaqasiñataki. 

Jichhapachanxa, yapu achunakxa markana 
alakipirinakaru  jilpacha qullqirukiwa aljapxaraki, 

uka qullqimpiwa yaqha manq'añanaka, 
puqutanaka, isinaka, kunayma yänaka 

alaqasxapxaraki.

55

Achunaka alaqasiña

Ayni         Lurañasa

Aynixa nayra pachathpacha 
jutixa, lurawinakana 

(irnaqawinakana) purapatha 
yanapt'asiñawa, jaqitha jaqiru, 
wilamasitha wilamasiru, ayllutha 

aylluru. Achachila awichasaxa 
aynt'asipxapuniritaynawa. "Jichha 
uruxa nayataki irnaqapxañäni, 
yaqha uruxa jumatakiraki 
irnaqapxañäni" sasawa 
yapunaka yapuchasipxirítaynasa 
uywanaka uywachasipxirïtaynasa 

utanaka utachasipxirïtaynasa. Ukhamaraki amaya 
p'ampachawinsa yanapt'asipxirïtaynawa. 

Jichhapachanxa aynixa jakayatäskiwa. Jaqinakaxa 
jilpacha utacháwinakana, panichasiwinakana, 
phunchäwinakana aynt'asisipkarakixa.

Aymara ayllunakanxa, nayrapachatpacha mink'asiñaxa 
utjiritayna. Mink’axa taqini jani ukaxa walja jaqinaka 
mayacht'asisna (qutucht'asina) irnaqañawa. Aylluna utjiri 
jaqinakaxa chuymaparjama, khuyapayasiñaparjama, 
ch'amaparjamawa yanapt'asipxaraki: yapu yapuchañana, 
thakhinaka askichañana, uma irpañana, uta utachañana, 
yaqha jach'a lurawinakana; ukhamaraki, 
pisinkiri jani ukaxa usuta jaqinakana 
lurawinaparu yanapt'apxarakiwa.

Mink'axa jichhakamasa 
utjaskakiwa; ukata mayjuk'a 
mayjt'atäxarakiwa. 
Irnaqäwiru (luräwiru) 
jawsthapita 
jaqinakaruxa 
payllatäxarakiwa, 
ch'ama tukutaparjama 
qullqi jilpacha 
churxapxaraki.

5858

Mink’a          Lurañasa

Mit’axa inka chachila pachanwa utjirïtayna, sapxiriwa. 
Inkatakixa yapunaka yapuchañatayna, uywanaka 
uywachañätayna, sawunaka sawuñätayna, wiskhanaka 
k'anañátayna, ukhamaraki kunaymana yänakawa 
apayañätayna, sasawa achachila awichanakaxa sapxiri. 

Ispaña janq'u jaqinaka pachapanxa, mit'axa 
jilxattataynawa, sapxiriwa. Aylluna utjiri jaqinakaxa jilpacha 
mina qhuyanakaruwa irnaqiri (mit'asiri) sarapxirïtayna. 
Chachanakaxa tunka llätunkani (19) maranitha phisqa 
tunka (50) maranikama qhuya manqhanakaru irnaqiri 
sarapxirïtayna. Ukawjanakatha maya qhawqhanikiwa 
kutt'anxapxirïtayna, sasawa jilïrinakaxa sapxiri.

6060

Mit’a         Lurañasa

Aylluna irnaqawipa         Lurañasa

Aymara ayllunakana jaqinakaxa jilpacha yapu yapuchapxi, 
uywa uywachapxi, challwa katupxi, sawu sawupxi (sayupxi), 
isinaka p'itapxi, wiskhanaka k'anapxi. Yaqhipawjanxa 
ñiq'i sañunaka lurapxi, chuwanaka, phukunaka, llatanaka. 
K'ullutha kunaymana yänaka khitupxaraki; qalanakathsa 
ch'ixupxarakiwa. 63

Chhalaña         Lurañasa

Nayrapachaxa, jani qullqi utjipana, jaqinakaxa chhalaqasiña 
yatipxirïtayna. Qhaturuwa ch’uñu, siwara, tunta, kaya, 
qañiwa, jupha, ukhamaraki t'awra apapxirïtayna yaqha 
manq'añanakampi chhalaqasiñataki.

Janq'u jaqinakaxa patapampa uraqiru purinisinxa 
asintanaka utt'ayapxatayna; aymara ayllunaka chhaqtayaña 
munapxatayna. Niya phisqa pataka maranakawa 
Aymara jaqinakaru jisk'achapxatayna, jachayapxatayna. 
Ukhamänkasinsa, ayllunakaxa jakaskakitaynawa. Jichha 
urunakanxa wali wakisiriwa ayllunakasa ch'ullqinchaña; 
taqinisa maynitha maynikamawa yanapt’asiñataki, yapu 
yapuchañanakana, yapu apthapiñana, machaqa utanaka 
utachañana, uywa uywachañana; ukhamaraki yaqha 
lurawinakana, ukhamatha taqini suma qamasipxañasataki.

6666

Ayllu ch'ullqichaña         Yatiñasa

Jallu uma         Yatiñasa

Jallutixa pachaparu purxatani ukaxa, yapu yapuchañatakisa 
uywa uywañatakisa aski khusawa. Pachamamaxa taqi 
chuymawa jiwasaru uywaschistani, ukhamarakiwa Apu 
achachilanakasa juk’ampi jallu qarpa khitasinkakini. 

Irnaqawinaka (lurawinaka)         Yatiñasa

Sapa maynixa ayllunxa kunaynama lurasisawa jilasipxtana: 
yapu yapuchapxtana, uywa uywasipxaraktana, qutäxankirixa 
challwa katupxi, tutura uywanakaru manq’ayapxarakiwa.  
Marka tuqi utjirinakaxa alaña aljañampi qullqichasipxaraki. 

Jichha pachanxa yapusa tarakturampi luratäxarakiwa, 
uywanakasa utaru jist'antata liwatakïxiwa. Wawanakaxa 
taqiniwa yatiqaña utaru sarapxaraki. Wayna tawaqunakaxa 
jach'a yatiqaña utanakaruwa sarapxaraki, ukanxa kunayma 
yatiñanaka yatiqanipxaraki; kutt'anxapxiwa, qullirjama, 
yatichirjama, kamachi phuqayirjama, qullqi qamanjama, jani 
uñtt'ata yänaka inuqirjama, yaqhanakampi. 

Sarnaqawisa mayjt'atapa         Yatiñasa

Jichha maranakanxa, jisk'awa wawanakatakixa "Wasu 
lichi" sutini yanapt'awiwa sapa phasi purinirakixa. 
Chuymani tatanakataki mamanakatakixa "Pinsyuna 65" 
yanapt'awirakiwa jutixa. Yatiqaña utankiri wawanakatakixa 
"Qali warma" yanapt'awiwa jutarakixa. Aka yatpt'awinakxa 
Istaruwa apayanirakixa.

7474

Jichhapacha 
yanapt’awinaka

         Yatiñasa

7676

Suma sarnaqawisa         Yatiñasa

Nayra pachatha jichakama akïri suma sarnaqawinakawa 
utjaskaki:

• Pachamamaru, apu achachilanakaru luqt’aña, 
uywirinakasaru wali yäqana. 

• Ayllu nayraru irptañatakixa, tininti jilaqata aylluna 
sarnaqaña. 

• Taqinïxata jach’a phunchawinakana yanapt’asiña. 

• Lapaqa phaxsina almanakaru taqi chuymampi katuqaña 
ukhama uruyarapiña. 

Yatiyiri: Aymara aru piwra (2014).

1

7878

Nayra pacha 
sarnaq wisa 

                  4 Yatiqaña t'aqa        

Aymara suyunaka

Laq'a achachila awichanakana pachapanxa, Awya 
Yala uraqinakanxa jach'a suyunaka ukhamaraki 
markanakawa utjatayna: Muchika, Chawina, 
Wari, Naska, Paraka, yaqhanakampi. Patapampa 
uraqinxa, pukina jaqinakaxa Tiyawakaku marka 
utt'ayapxatayna.

Janq'u jaqinaka purinipkäna uka pachaxa, tunka 
mayani (11) jach'a Aymara ayllunakawa utjatayna: 
Qanchi, K’ana, Qulla, Pukara Qulla, Jathun Qulla, 
Lupaqa, Umasuyu, pakaji, Karanja, Charka, Killaka.

79

Nayra pacha 
sarnaq wisa 

Inka pachana         Yatiñasa

Inka achachila awicha pachanxa, Aymara jaqinakaxa 
jilpacha Titiqaqa quta thiyanakana (muytunakana) 
yapumpi uywampi jakasipxirïtayna. Ukhamaraki, yunkasa 
ukatha ch'umi uraqinakaru yapuchiri, puquta palliri 
sarapxarakirïtaynawa; lamara quta tuqirusa chhallwanaka 
katuri sarapxakirïtaynawa.

8282

Janq'u jaqi pachana         Yatiñasa

Janq'u jaqinakaxa jani uñt'ata markanakata ina q'arakiwa 
purinipxatayna. Jani khitiru yäqasawa aymara jaqinata 
uraqinakapa, uywanakapa, yänakapa aparthapipxatayna; 
jachayapxatayna, sinti t’aqisiyapxatayna. Ukhama t’aqisiña 
utjipanxa, Thupa Katari mallkumpi Wartulina Sisa mama 
t’allampixa maya jach'a sayt’asiwi p'iqt'apxatayna. 
Ukhamïpana, jupanakaxa jiwayatawa uñjasipxatayna.

83

INTERIORES Biblioteca Primaria - AIMARA IV pacif.indd   83INTERIORES Biblioteca Primaria - AIMARA IV pacif.indd   83 2/11/2024   11:55:472/11/2024   11:55:47



8484

Aymara suti         Yatiñasa

INTERIORES Biblioteca Primaria - AIMARA IV pacif.indd   84INTERIORES Biblioteca Primaria - AIMARA IV pacif.indd   84 2/11/2024   11:55:472/11/2024   11:55:47



Aymara sutixa Apurimaka uraqi uksäxatha jutatapawa, ukana 
jichhakamasa "Aymaraes" sutini sullka suyuxa utjaskiwa. 
Nayrapachaxa, uka uraqina maya aylluwa "Aymaray" sutini 
utjatayna.
Janq'u jaqinakaxa uraqinaka apthapisna asinta utt'ayasinxa, 
uka "Aymaray" aylluna utjiri jaqinaka Titiqaqa quta thiya 
markaruwa apanipxatayna. Ukïri apanita jaqinakaxa Lupi jaqi 
(Lupaka) jacha aylluna utjantxapxatayna, jilpacha Sulli jikhani 
sata uraqina miratatxapxatayna. Qhipa maranakanxa, lupi 
jaqinakaru, qullananakaruxa Aymara sakiwa sutiyxapxatayna; 
ukatha jichhakamawa Aymara sasa sutiyatäxaptanxa.

Apurimac

8686

Janq'u jaqina alakipawipa         Yatiñasa

Asinta pachanxa, janq'u jaqinakaxa anqäxa markanakaru 
uywa t'arwanaka wali aljantapxirïtayna, ukhatama qullqi 
qullqichrantapxiritayna. Uka  jaqinakaxa, Aymara ayllu 
uraqikana aparawsina asintanakapa jach'atatayasipxirïtayna; 
ukaru uywanaka mirantayapxirïtayna. Ukhamawa Aymara 
achachila awichanakasaxa sinti t’aqisiyata uñjasxapxirïtayna.

Aymara p'iqiñchirinaka         Yatiñasa

Thupa Katari–Wartulina Sisa

Thupa Katarimpi (Juliyanu Apasa) Wartulina Sisampixa 
maya chacha warmïpxataynawa. Jupanakaxa janq'u 
yanqha (ñanqha) jaqinakaruwa saykatasipxatayna, Aymara 
ayllunakana utjasirinakana t'aqisiwipa uñjasina, jach'a 
arutha arksusipxatayna. Thupa Katari mallkuxa, janïra 
jiwkasaxa akhama arustatawatayna: "Nayakiwa jiwthxa, 
nayxaruxa waranqa waranqaniwa sayt'asipxani" (1781).

Punu sullka suyunxa, Teodomiro Gutiérrez Cuevas tataxa, 
"Rumi Maki", sutimpi apxatasisawa aymaranakatha 
sayxatatayna. Jupasti Tawantinsuyu qhispiyañäni 
sarakïnwa. Ukhama sayt’asipana, juparu Arikipana karsilaru 
jakuntapxäna (1915).

Rumi Maki         Yatiñasa

Telésforo Catacora         Yatiñasa

Teléforo Catacora yatichiri tataxa, jisk’athpachawa 
asintarunakaru, juwisanakaru, tata kuranakaru uñt’atayna. 
Uka pachaxa misti yanqha jaqinakaxa aylluna utjasirinakaru 
kunaymanwa lurapxiritayna. Ukhamaypana jupaxa jani 
payllanikiwa jaqinakaru yatichatayna,  sayt’asipxañäni, jani 
sinti uñisirinaka ukhamaki uñch’ukiñäniti, sasa. 

Rita Poma Justo mamaxa tawaquthpacha Wanchu 
aylluru sarirïna. Ukathwa jupaxa Altu Waraya aylluna, 
mistinakana jamäsapatha, yatiña uta uñsuyäna. Muju 
markana mistinakampi marka irpirikanampi chikantawa 
jiwantayapxäna.

9494

Rita Poma Justo         Yatiñasa

Mariano Luque Corimayhua         Yatiñasa

INTERIORES Biblioteca Primaria - AIMARA IV pacif.indd   96INTERIORES Biblioteca Primaria - AIMARA IV pacif.indd   96 2/11/2024   11:55:502/11/2024   11:55:50



Mariano Luque Corimayhua tataxa, Wanchu aylluna, utapa 
maya yatichaña utaruwa kuttayatayna. Ukana jaqinakaru 
yatichirïpxañapatakiwa yatichatayna. Uka luarwixa, 
asintaru mistinakatakixa jach’a juchätaynawa. Ukathwa 
juparuxa mutuña utaruwa (karsilaruwa) jist'antapxatayna. 
Ukatha maya ch’amaka arumawa Wankani jawiraru 
jaquntanipxatayna. Jichhakama amayapaxa janiwa uñstxiti, 
ukhamaru chhaqatakïxiwa.

Mariano Luque Corimayhua

9898

Jichha pacha 
arsusiñanakasa

         Yatiñasa

Jichhapachansa aymaranakaxa jisk’achatakiwa 
uñjasisipktana, arusasa pisi yäqata, amuyusa, yatiwinakasasa 
ukhamaraki. Juk’ani utjiri mistinakaxa janikiwa Aymara 
Qhiswa jaqinakana jach’a suyu irpañapa munapkiti. 

Jicha pachanxa ayllunakasana uraqipaxa sutini sutini, 
qurpapasa aski saminchata, ukhama qillqantayatawa, janiwa 
khitisa jasaki aparkchitaspati. 

Uka uraqina yurirïpxtanwa, ukaruwa janchisasa kutintxarakini. 
Taqinisa uraqisa uñjasipxañasawa. 

100100

Uraqi sutinchawi         Yatiñasa

Yapu 
sutinchawi

  Yatiñanaka tumpthapita pankanaka

1. Lopez Condori, Rufino. (enero de 2024). 
Pueblo Aimara. [Audio] / Entrevistado por Brigida 
Huahualuque Mamani. 

2. Machaca Catacora, Mercedes. (enero de 2024). 
Pueblo Aimara. [Audio] / Entrevistado por Brigida 
Huahualuque Mamani. 

3. Mamani Sancho, Cesar. (enero de 2024). 
Pueblo Aimara. [Audio] / Entrevistado por Brigida 
Huahualuque Mamani. 

4. Paxi Velasquez, Miguel. (enero de 2024). 
Pueblo Aimara. [Audio] / Entrevistado por Brigida 
Huahualuque Mamani.

104

Yupaychäwi arunaka 

Aka qillqata pankaxa Aymara markasana 
yatirinakapana jakawinakapa apthapitawa, kamisatixa 
jupanakaxa yatiwinakatha  amuyasipki ukhampacha 

uñañcht'ayatawa. Jupanakaruxa, markaslayku 
sartasipxatapatha, taqi chuyma uñkatt'añasawa.

La presente obra recoge el testimonio de los sabios y 
sabias, respetando sus formas de expresión oral y su 
visión respecto a los saberes consultados. A quienes 
se les agradece por su entrega y compromiso con su 

pueblo y su cultura.

106

• Aguirre Mamani, Raymundo. (enero de 2024). 
Pueblo Aimara. [Audio] / Entrevistado por Edgar 
Quispe Chambi. 

• Blas Flores, Carmen Rosa. (enero de 2024). 
Pueblo Aimara. [Audio] / Entrevistado por Edgar 
Quispe Chambi. 

• Cambilla Mamani, Magdalena. (enero de 2024). 
Pueblo Aimara. [Audio] / Entrevistado por Edgar 
Quispe Chambi.

• Catacora Aycaya, Pedro. (12 de enero de 2024). 
Pueblo Aimara. [Audio] / Entrevistado por Edwin 
Quispe Curasi. 

• Crisisto Chipana, Victor Salvador (11 de enero de 
2024). Pueblo Aimara. [Audio] / Entrevistado por 
Edwin Quispe Curasi. 

• Huallpa Checcalla, Lorenza. (enero de 2024). 
Pueblo Aimara. [Audio] / Entrevistado por Edgar 
Quispe Chambi. 

• Huanca Ccuno, Santiago. (enero de 2024). 
Pueblo aimara. [Audio] / Entrevistado por Rodolfo 
Tontaya Chambi. 

• Lopez Condori, Rufino. (enero de 2024). 
Pueblo Aimara. [Audio] / Entrevistado por Brigida 
Huahualuque Mamani. 

• Machaca Catacora, Mercedes. (enero de 2024). 
Pueblo Aimara. [Audio] / Entrevistado por Brigida 
Huahualuque Mamani. 

Yatiri jilata kullakanaka

• Mamani Aroapaza, Andrés. (11 de enero de 
2024). Pueblo Aimara. [Audio] / Entrevistado por 
Edwin Quispe Curasi. 

• Mamani Cruz, Agustín. (enero de 2024). Pueblo 
Aimara. [Audio] / Entrevistado por Edgar Quispe 
Chambi. 

• Mamani Sancho, Cesar. (enero de 2024). 
Pueblo Aimara. [Audio] / Entrevistado por Brigida 
Huahualuque Mamani. 

• Paxi Velasquez, Miguel. (enero de 2024). 
Pueblo Aimara. [Audio] / Entrevistado por Brigida 
Huahualuque Mamani. 

• Pinco Condori, Fermin. (11 de enero de 2024). 
Pueblo Aimara. [Audio] / Entrevistado por Edwin 
Quispe Curasi. 

• Quispe Chipana, Melcaides. (12 de enero de 
2024). Pueblo Aimara. [Audio] / Entrevistado por 
Edwin Quispe Curasi. 

• Quispe Choque, Concepción. (enero de 2024). 
Pueblo aimara. [Audio] / Entrevistado por Rodolfo 
Tontaya Chambi. 

• Quispe de Condori, Julia. (11 de enero de 2024). 
Pueblo Aimara. [Audio] / Entrevistado por Edwin 
Quispe Curasi. 

• Quispe Sosa, Concepción. (12 de enero de 2024). 
Pueblo Aimara. [Audio] / Entrevistado por Edwin 
Quispe Curasi.

CARTA DEMOCRÁTICA INTERAMERICANA 

